
BOSNA I HERCEGOVINA 
FEDERACIJA BOSNE I HERCEGOVINE 
SREDNJOBOSANSKI KANTON/ KANTON SREDIŠNJA BOSNA 
 
KANTONALNI SUD U NOVOM TRAVNIKU 
Broj: 06 0 Dn 014314 20 Gž  
Novi Travnik, 28.01.2021. godine 
 
 
Kantonalni sud u  Novom Travniku, u vijeću sastavljenom od sudija: Mirjana Grubešić, kao 
predsjednica vijeća, Senad Begović i Davor Kelava, kao članovi vijeća, u zemljišnoknjižnom 
predmetu podnositelja zahtjeva Raiffeisen Bank d.d. -Glavna filijala Zenica, radi uknjižbe prava 
vlasništva na nekretninama upisanim u el. ul. 3208 k.o.NP Vitez, odlučujući  o žalbi podnositelja 
zahtjeva izjavljenoj protiv rješenja Općinskog suda u Travniku - Zemljišnoknjižni ured broj: 051-0-
Dn-20-000 468 od 01.07.2020. godine, u sjednici vijeća održanoj dana  28.01.2021.godine,   
donio je slijedeće: 
 

RJEŠENJE 
 
Žalba se odbija kao neosnovana i potvrđuje rješenje Općinskog suda u Travniku, Zemljišnoknjižni 
ured broj: 051-0-Dn-20-000 468 od 01.07.2020. godine. 
 

Obrazloženje 
 
Prvostepenim rješenjem odbijen je zahtjev Raiffeisen BANK od 26.02.2020.godine, radi uknjižbe 
prava vlasništva u el.ul.3208 k.o.NP Vitez na k.č. 728/2 "LUKA” zemljište uz vanprivrednu zgradu 
u površini od 376 m2, kuća i zgrada u površini od 97m2 ukupne površine od 473m2 sa upisanim 
pravom vlasništva Državna svojina na nekretninama u A pod I i Pravo vlasništva na 
nekretninama u A pod II u korist F.P., sin P. iz V. sa 1/1, u C listu upisano je pravo korištenja u 
korist F.P., sin P. sa: 1/1, zatim upisani su tereti u C/3 i 4 listu. Istim rješenjem određena je 
zabilježba odbijenog zahtjeva u upisima B lista el.ul.3208 k.o. NP Vitez. 

Protiv navedenog rješenja žalbu je blagovremeno izjavio podnosilac zahtjeva Raiffeisen Bank 
d.d. U žalbi navodi da  se prvostepeni sud poziva na odredbu člana 43. st. 2. t. 1 Zakona o 
zemljišnim knjigama, ali da zanemaruje uzeti u obzir odredbu člana 41. st. 1 istog Zakona koja 
propisuje da je upis u zemljišnu knjigu dozvoljen samo uz saglasnost osobe koja je u vrijeme 
podnošenja zahtjeva upisana u zemljišnu knjigu kao nosilac prava vlasništva ili nekog drugog 
stvarnog prava koje se prenosi, mijenja, ograničava ili briše. Ističe da je podnosilac zahtjeva 
upisan kao nosilac založnog prava i da ima pravni interes i aktivnu legitimaciju za pretvorbu 
mješovite svojine u pravo vlasništva. Također navodi da je zemljišno knjižni ured morao postupiti 
u skladu sa odredbom člana 338. Zakona o stvarnim pravima, te da od ishoda ovog postupka 
zavisi ishod izvršnog postupka u predmetu broj: 51 0 I 165758 19 I. Stoga predlaže ovom sudu 
da uvaži žalbu i donese rješenje kojim će biti upisano pravo vlasništva u korist F.P. sa 1/1 dijela. 
 
Odgovor na žalbu nije podnesen. 
 
Nakon što je ispitao prvostepeno rješenje u granicama navoda iz žalbe i po službenoj dužnosti 
shodno članu 221., vezano za član 236. Zakona o parničnom postupku („Službene novine F BiH“ 
br. 53/03, 73/05,19/06 i 98/15), a u vezi sa članom 2. stav 2. Zakona o vanparničnom postupku 
(„Službene novine F BiH“ br. 2/98, 39/04 i 73/05), te članom 76. stav 3. i članom 83. Zakona o 
zemljišnim knjigama Federacije BiH („Službene novine F BiH“ br. 19/03 i 54/04) ovaj sud je 
zaključio slijedeće: 
 
Žalba nije osnovana.  
 



Neosnovani su žalbeni navodi podnositelja zahtjeva Raiffeisen Bank d.d. da mu odredba člana 41 
st. 1. Zakona o zemljišnim knjigama F BiH u ovom slučaju omogućava da podnese zahtjev za 
upis vlasništva u zemljišne knjige. Naime, navedenom zakonskom odredbom je propisano da 
 upis u zemljišnu knjigu je dozvoljen samo uz saglasnost osobe koja je u vrijeme podnošenja 
zahtjeva upisana u zemljišnu knjigu kao nosilac prava vlasništva ili nekog drugog stvarnog prava 
koje se prenosi, mijenja, ograničava ili briše. U konkretnom slučaju podnasilac zahtjeva (koji je 
založni povjerilac) ne posjeduje odobrenje upisanih mješovitih vlasnika u zemljišnoj knjizi za 
promjenu prava vlasništva, te pravilno zaključuje prvostepeni sud da ne postoji odobrenje iz člana 
41. stav 2. i 3. ovog Zakona, a shodno tome  ni uslovi iz člana 338 Zakona o stvarnim pravima, te 
je pravilno odlučio kada je odbio navedeni zahtjev za uknjižbu prava vlasništva na nekretninama 
upisanim u el. Ul. 3208 k.o. u korist F.P. sa 1/1 dijela.  
 
Iz naprijed navedenih razloga ovaj sud je primjenom odredbe člana 235. stav 1. tačka 2. Zakona 
o parničnom postupku žalbu poreznog obveznika odbio kao neosnovanu i potvrdio prvostepeno 
rješenje. 
 
                                   Predsjednica vijeća 
                                                                                                         Mirjana Grubešić 
DNA! 
 
 

1. Presudu/rješenje ovog suda u 4x ovjerenih prijepisa za sud, stranke i dr. 
zainteresirane osobe i cio spis prvostupanjskog suda uz dopis dostaviti 
Općinskom sudu Travniku . 

2. Zapisnik o vijećanju i glasanju zatvoriti u poseban koverat i čuvati u spisu. 
3. Presudu/rješenje snimiti na podfolder-  zk. upisi 
4. Srediti spise predmeta. 
 

Novi Travnik, 28.01.2021. godine 
Ev:                 03.03.2021. godine 
 
 
       Sudac                                                                Predsjednica Građanskog odjeljenja 
Senad Begović                                                               Mirjana Grubešić 
 
 
 
 


